
Patxi Zeberio 
Buruz Buruko finala
iristeko gogoz dago 
Larunbatean du partida elduaindarrakq7

Konkistaren ondorioak
aztertuko dituzte,
larunbatean, Leitzan
Biltzarra antolatu du Nabarralde elkarteakq7

Manu Azkaratek
jarritako
helegitea onartu
du Kasazio
Auzitegiak
Paueko epaitegiak hartutako erabakia ez du
ontzat hartu; tolosarraren estradizio prozesua
luzatu egingo da, baina ez da eten q3

DBoliviako mendietan barna.Luis Sagastumek —irudian, Paranicota
sumendia igotzen— Boliviara bidaia egin berri du, hiru lagunekin batera; bere bidaia guz-
tietan egiten duen moduan, bertako hainbat mendi igotzeko baliatu du oporraldia; ho-
rrekin batera, jendea eta kultura ezagutzeko parada ere izan du bidaiari amezketarrak,
bai hiriburuan igarotako egunetan, bai eta bizikleta gainean egindako ibilbideetan q6

Arantzazu Lersundi  DYAko kidea

«Herritarrek ere badute aukera
egoera bakoitzaren aurrean zer
egin behar den erabakitzeko»
Osasun eta Istripuen Prebentzioko Astea antolatu du DYA elkarteak
Tolosan, «herritarrei larrialdietan eta istripuetan zer egin daitekeen
erakusteko»; larunbatean, moto istripu bat itxuratuko dute kalean q2



Korreo kaleko eraikina oso egoera txarrean zegoen. I. URKIZU

I. Urkizu Tolosa

Tolosako Korreo kaleko 23. zenba-
kiko eraikina eraitsi zuten abuz-
tuan, bere egoera txarra medio.
Erretengibeleko arduradunek
azaldu dutenez, eraikina garbi-
tzen ari dira orain langileak. 

Aipaturiko eraikina aurri egoe-
ran zegoen, eta udalak etxea

eraisteko agindu zien jabekideei.
Hauek, eraikina bera udalari do-
haintzan emateko proposamen
idatzia aurkeztu zuten, Tolosako
Udalak eraiste lanak bere gain
hartzearen truke. 

Egoera honen aurrean, udale-
ko Hirigintza Saileko buruak eta
Hirigintza Batzordeak eraikina-
ren inguruko txostena aurkeztu
zuten. Horrela, udaleko gobernu
batzarrak eraikina dohaintzan
hartu eta eraiste lanez ardura-
tzea erabaki zuen; 39.184,25 euro-
ko kostua izango dute lanek, eta
Erretengibel Udal Sozietatea ar-
duratuko da guztia kudeatzeaz.
1tolosa@hitza.info

Korreo kaleko 23.
zenbakiko eraikina
eraitsi dute
Aurri egoeran zegoela
eta, Tolosako udalak
bere gain hartu ditu
eraiste lanak,
Erretengibelen bitartez

Itzea Urkizu Tolosa

Arantzazu Lersundi DYAko Bo-
luntariotzaren Arreta Saileko ar-
duraduna da, eta larunbatera bi-
tarte, Osasun eta Istripuen Pre-
bentzio Astearen barruan
Tolosan eskainiko dituzten doako
saioei buruz aritu da.
2009. urtean hasi zen DYA herrita-
rrei zuzenduriko proiektu honekin.
Zein izan zen abiapuntua?
Besteak beste, jendeari erakustea
da helburua. Askotan hitz egiten
dugu larrialdiez edo istripuez, eta
beti pentsatzen dugu medikuek,
erizainek edo karrera profesiona-
len bat dutenek bakarrik egin de-
zaketela zerbait horrelako egoe-
retan. Baina norberaren etxetik
ere, erizain edo mediku izan gabe,
herritarrek ere badute aukera
egoera bakoitzaren aurrean zer
egin behar den eta zer ez erabaki-
tzeko. Horrela beraz, larrialdien
mundu hau herritarrei hurbil-
tzea da nahia. 
Herritarrek, oro har, jakintza mota
honen falta duela somatzen al du-
zue?
Bai, bai. Horrelako kontuak, as-
kotan, tradiziozko ohiturekin edo
ahoz ahoko erremedioekin kon-
pontzen saiatzen gara; sendabide
hauetako asko, jada ez dira erabil-
tzen, edo ez dira egokienak, or-
dea. Esaterako, ezaguna da erre-

dura bat dugunean hortzetako
pasta erabiltzea; hau ez da egin
behar. Beraz, azken finean, ikas-
taro eta hitzaldi hauen bitartez
gauza arruntak irakasten dizkie-
gu bertaratuei. Oso kontu oroko-
rrak izaten dira, baina etxerako,
adineko pertsonekin nahiz hau-
rrekin daudenentzako oso erabil-
garriak, edozein istripu gertatzen
dela ere.  
Eta zein publiko mota izaten da ho-
rrelako egitasmoetan?
Denetarik izaten da. Alde batetik,
jende gaztea bertaratzen da, bo-
luntario sartu nahi izaten dutela-
ko, edo aisialdi taldeetan-eta hau-
rrekin ariko direlako. Era berean,
adineko pertsonek ere ematen
dute izena, besteak beste bihotza-
ren zaintzaren inguruko kontuez
aritzen garelako. Eta azkenik, gu-
raso diren gizon eta emakumeak
ere ohiko publikoa izaten dira,
haurrak dituztelako batzuk, edo
eskoletan lan egiten dutelako. Be-
raz, askotariko jendea izaten da.
Prebentzioa bereziki nabarmendu
duzue tailerren aurkezpenean.Orain
arte antolatutako saioetan ere ga-
rrantzia eman al diozue horri?
Guk betidanik lehen sorospeneko
ikastaroa antolatu izan dugu, eta
saio hauetan, zerbait gertatu on-
doren egin beharrekoa lantzen
dugu. Ordea, ezbeharrak gertatu
baino lehen, zenbait neurri ere-

har daitezke: etxean gauzak leku
egokietan uztea, janaria modu ja-
kin batean prestatzea, eta abar.
Beraz, aste honetarako antolatu
ditugun saioetan, hitzaldi eta tai-
lerren bidez aholkuak eskainiko
ditugu.
Prebentzioa zaintze horretan, zein
esparrutan ariko zarete egunez
egun?
Bi atal bereizi ditugu: ostiralera
bitarte, hitzaldiak eta tailerrak
izango dira. Astelehenean ohiko
larrialdiak landu zituzten; esate-
rako, kalean norbaiti zerbait ger-
tatuz gero, laguntzeko zer egin
daitekeen. Atzo, berriz, lotailuen
tailerra izan zen. Gaur, etxean
gerta daitezke istripuak saiheste-
ko bideak izango dira hizpide, eta
bihar bihotz-biriken suspertze
tailerra izango da. Azkenik, hi-
tzaldia izango da ostiralean: biho-
tza nola zaindu, zer den onuraga-
rria, zer den kaltegarria, eta abar.
Larunbateko saioa izango da bere-
ziena,beraz.
Bai. Moto istripu bat itxuratuko
dute kalean. Bertan zaurituak,
anbulantzia nahiz boluntarioak
izaten dira, eta jendeak kasu ho-
rietan egiten dena ikusten du
modu honetara. Moto istripua au-
keratzen dugu, izan ere, kaskoa
ondo kentzearen garrantzia, eta
edonork ezin duela kendu helara-
zi nahi izaten dugu.

Arantzazu Lersundi qDYAko kidea

DYAk Osasun eta Istripuen Prebentzio Astea antolatu du Tolosan,
eta doako hitzaldi eta tailerrak eskaintzen ari da Larramendi auzoko
egoitzan, 19:00etatik 21:00etara.

«Ezbeharrak gertatu baino
lehen, zenbait neurri ere
har daitezke»

Hautesle erroldako
zerrenda udaletxean

POLITIKA ›Indarrean dagoen
hautesle erroldako zerrenda
ikusgai izango da Tolosako uda-
letxean, hilaren 10era arte. Erre-
klamaziorik egin nahi duenak,
NANaren, pasaportearen nahiz
gidabaimenaren fotokopia aur-
keztu beharko du.

Oargiko irteera Balaituos
eta Palas mendietara
MENDIA ›Oargi mendi elkarte-
ak Balaitous eta Palas mendie-
tara irteera antolatu du astebu-
ru honetarako. Ostiralean
irtengo dira, eta igandean itzuli.
Gaur da izena emateko azken
eguna, 688 69 86 42 telefono-
an edo info@oargi.org helbide-
an, eta parte hartzaile bakoi-
tzak 20 euro aurreratu beharko
ditu Euskadiko Kutxako honako
kontu korrontean: 3035 0028 11
0281141038.

DLaburrak



‹ Tolosaldea 
2012ko irailaren 5a, asteazkena tolosaldeko eta leitzaldeko hitza 3

Tolosako Larramendi auzoan trafiko aldaketak egin dituzte, bertako hodi-biltzailea
egokitzeko eta birmoldatzeko obrak direla eta. Aldaketa horiek egiteko, aurretik Uz-
turre kalea eta N-1 errepidea hartzeko bidearen arteko lotura egin dute. Hala, hilaren
30a arte, Tolosatik Larramendi auzotik ateratzen denak Uzturre kaletik joan beharko
du. Desbideratze horretatik kanpo geldituko dira: autobusak, hirugarren mailako ibil-

gailuak eta Arriarango gasolindegira, inguru horretarako garajeetara eta Gasteiz al-
dera doazen ibilgailuak. Lanak Arriaran gasolindegiaren aurrean egiten ari dira, Larra-
mendi kalean bertan. Bestalde, kale horretan egingo den lurperatzearen obrak orain-
dik ez dira hasi. Udaletik aurki zehaztuko dute noiz hasiko diren eta zer trafiko molda-
keta suposatuko duten lanek. I.G.L.

TRAFIKO ALDAKETAK LARRAMENDI AUZOAN 

Irudia qTolosa

Imanol Garcia Landa Tolosa

Manu Azkarate tolosarra pozik
agertu da bere aurka irekitako es-
tradizio prozesua luzatu egin de-
lako. Izan ere, Paueko epaitegiak
hartutako erabakia ez du ontzak
hartu Kasazio Auzitegiak. Azka-
rateren defentsak helegitea jarri

zuen lehen erabakiaren aurka eta
horri erantzuna hartu du eraba-
kia orain Kasazio Auzitegiak.

Azkaratek oraindik ez daki
zein izan den helegitea onartzeko
arrazoia, baina formazko akatsen
batean oinarrituko da autoa, Ka-
sazio Auzitegiak prozedura modu
egokian egin den aztertzen baitu.
Erabaki honek ez du estradizio
prozesua bertan behera uzten.
Oraindik ezagutzen ez den beste
epaitegi batek aztertu beharko du
estradizio eskaera. Bien bitarte-
an, Azkaratek behin behineko as-
katasunean jarraitzen du, Paue-
ko epaitegiak ezarritako kontrol-

peko neurriak betez. Martxoan
atxilotu zuten Azkarate Lapur-
din; bertan hilabete batzuk zera-
matzan bizitzen eta lan egiten.
Espainiako Auzitegi Nazionalak
estradizio prozesua abian jarri
zuen, kontrol neurriak ez zirela
betetzen argudiatuta. Maiatza-
ren 29an Paueko auzitegiak estra-
dizioaren aldeko erabakia hartu
zuen eta horren aurkako helegite-
ari buruzko erabakia izan da za-
baldu den azkena. 

Orain prozesua luzatu egingo
da, baina Azkaratek ez daki zen-
bat denbora iraungo duen luza-
pen horrek. 

Kasazio Auzitegiak ez du
ontzat eman Manu Azkarate
estraditatzeko erabakia  
Paueko epaitegiak
maiatzean hartutako
erabakiaren aurka egin
du, baina estradizio
prozesua ez da eten

Manu Azkarateren epaiketaren aurka Tolosan egindako elkarretaratzeetako bat. I.G.L.

I. Garcia Landa 

Tolosaldea Igeriketa Kirol Talde-
ko partaideak dagoeneko 2012-
2013 ikasturteari ekiteko gogotsu
daudela azaldu dute eta, beraz,
datorren astean hasiera emango
diote aurtengo denboraldiari.

Igeriketa eskolan hasi nahi du-
ten haur berriek datorren astele-
henean, hilak 10, 16:30ean, Usabal
kiroldegiko igerilekura agertu
behar dute. Villabona eta ingu-
ruetako haurrek, berriz, astearte-
an, hilak 11, 16:30ean, Olaederra
kiroldegiko igerilekura. Bertan,
haurrak maila egokian taldeka-
tzeko proba txiki bat egingo diete
elkartekoek.

Beste urteetan Tolosaldea
I.K.T.rekin igeri egin duten haur
eta gazteen taldeak ere hilaren
10ean hasiko dira Tolosan, eta Vi-
llabonan, berriz, hilaren 11n. Ho-
rien ordutegiak elkarteko webgu-
nean agertzen dira. 

Bestalde, helduen master tal-
dea hilaren 10ean hasiko da. Hi-
tzordua 20:00etan da eta Tolosako
Usabal kiroldegiko bilera gelan
elkartuko dira. 

Edozein kezka izanez gero 667
631 742 zenbakira deitu edota
www.tolosaldeaikt.net webgu-
nea bisitatu daiteke.

Datorren astean
ekingo diote
Tolosaldea IKT
taldekoek
denboraldiari

Igeriketa eskolan hasi
nahi dutenek hitzordua
badute: Tolosan, hilaren
10ean, eta Villabonan,
hilaren 11n 

I. Garcia Landa Tolosa

Tolosako Udalbatzan PSE-EEko
bozeramailea den Jose Ignacio
Asensiok genero indarkeria ar-
buiatu du eta «herrian izan den
azken indarkeria matxista ka-
sua» gaitzetsi du, igande gauean
28 urteko gazte bat ustez bere bi-
kotekidea erasotzeagatik atxilo-
tu zutela gogora ekarriz. Asen-
siok emakumea «lehenbailehen
osatu dadila» espero du, eta PSE-
EEren «solidaritatea eta babesa»
agertu du.

Ohar baten bitartez, Asensiok
azaldu du indarkeria matxistari
«aurre egin» behar zaiola, eta gi-
zarteari horren aurkako «gaitzes-
pen publikoa helaraztea garran-
tzitsua» dela nabarmendu du.
«Gaizki tratatzea ez  da zerbait
pribatua, gizartearen arazoa da,
eta pertsona eta erakunde bakoi-
tzak konpromisoa du emakume-
ek sufritzen duten indarkeriaren
aurkako borrokan», esan du PSE-
EEko bozeramaileak. 

Horrez gain, Raxoiren gober-
nua egiten ari den «murrizketa
politika» kritikatu du Asensiok:
«Genero indarkeria prebenitu eta
horren aurka egiteko politiketan
egiten diren murrizketak ardura-
gabeak eta  krudelak dira».

Tolosan izan den
azken «genero
indarkeria
kasua» gaitzetsi
du PSE-EEk

Jose Ignacio Asensio
bozeramaileak esan
duenez, indarkeria
matxistari «aurre egin»
behar zaio



Asier Imaz

Abuztuko festekin ase ez denak,
edo lanean hasi orduko jaiak be-
har dituenak, ondorengo egune-
tan aukera ugari izango ditu Tolo-
saldeko herri eta auzoetan. Egita-
rauak osatzerako unean,
irudimena eta parte hartzea har-
tu dituzte oinarri Bedaio, Izaskun
auzoa, Alkiza, Elduain, Zizurkil
eta Lizartzan. Emaitza ikusi bes-
terik ez dago, jai ederrenak anto-
latzeko, osagai horiek beharrez-
koak direla. Txupinazoa botatzen
lehenak zizurkildarrak izango

dira. Gaurtik astelehenera bitar-
te, etenik gabeko festa egongo da
bertan. Zapiei dagokienez, udale-
tik azaldu dutenez, herriko taber-
netan egongo dira salgai. 

Alkizan herri kirol jaialdia
Azpimarratzeko moduko jaialdia
antolatu dute Alkizan hilaren
8an. Puntako herri kirolariak el-
kartuko dira bertan, tradizio han-
diko herri kirol saioan. Besteak
beste, Olasagasti, Azurmendi,
Txapartegi, Nazabal, Arrospide,
Atutxa, Ostolaza eta Izeta II.a
egongo dira Alkizan. 

Lanean hasi eta jaiak behar
dituenak, hemen du aukera

Zizurkilen gaur hasiko dira festak; Alkizan
herri kirol jaialdi ikusgarria antolatu dute
hilaren 8an, punta puntako kirolariekin

Blusen arteko pentlatloian giro ederra jartzen dute Zizurkilgo gazteek. A. IMAZ

ALKIZA

pIRAILAK 6,BIHAR
17:00: Haur jolasak.
Ondoren: Mendiko altxorra an-
tzezlana aurrentzat.
20:00: Antonio Sorarrainen
biografiaren aurkezpena Don
Juanenan.
21:00: Herri afaria Ostatuan.
23:00: Trikitixa Ansorregi eta
Larrañagarekin.

pIRAILAK 7,ETZI
11:00: Gaztetxoen toka txapel-
keta.
12:00: Apar festa haurrentzat.
18:30: Helduen toka txapelke-
ta. Ondoren, trikipoteoa.
21:00: Barrikotea.

23:00: Bertso jaialdia, Maialen
Lujanbio, Julio Soto, Amets Ar-
zallus, Jon Maia, Iker Zubeldia
eta Anjel Mari Peñagarikanore-
kin. Gai jartzailea Amaia Agirre.
Ondoren: Erromeria Ingo al
deu? taldearekin.

pIRAILAK 8,LARUNBATA
10:30: Herriko haurrentzat txi-
rrindulari lasterketa. Kaskoa de-
rrigorrezkoa da.
13:00: Meza nagusia.
14:00: Jubilatuen bazkaria.
17:00: Herriko gazteen arteko
herri kirol saioa Izaskun Mendi-
zabal eta Jon Zabalaren ome-
nez. Ekologistak ehiztarien aur-
ka.
Ondoren: Sagardo dastatzea.

23:00: Herri kirol saioa aizkolari
eta harri jasotzaileekin.
Ondoren: Trikitixa Bide Batez
taldearekin.

pIRAILAK 9,IGANDEA
12:00: Txakolin dastatzea.
18:00: Beteranoen arteko pilo-
ta txapelketaren finala.
Ondoren: Alurr dantza taldea-
ren emanaldia.
Jarraian: Trikitixa Astiasaran
anaiekin.

pIRAILAK 15,LARUNBATA
16:00: Futbol partidak, Intxau-
rrandi baserriaren inguruan.
23:00: Xentimorik gabe an-
tzezlana, Ramon Agirre eta Iña-
zio Tolosarekin.

GEgitarauak

BEDAIO

pIRAILAK 7,ETZI
20:30: Txupinazoa.
21:00: Zahagi ardoa.
Ondoren: Erromeria Elustondo
anai-arrebekin.
Goizaldean: Baratxuri zopa eta
txokolatea.

pIRAILAK 8,LARUNBATA
11:00: Meza nagusia, Mañukor-
ta eta Zeberio bertsolariekin.
Ondoren: Hamaiketakoa.
12:30: Mañukorta eta Zeberio-
ren bertso saioa.
13:00: Alegiako Sutarri dantza
taldearen emanaldia.
14:30: Herriko jubilatuen ome-
nez bazkaria Abaetxe jatetxean.

Bertsolarien bigarren saioaz
alaiturik.
17:00: Ume jolasak.
18:30: Txokolatada.
21:00: Herri afaria.
Ondoren: Ansorregi eta Larra-
ñaga trikitilariekin erromeria.
Goizaldean: Baratxuri zopa eta
txokolatea.

pIRAILAK 9,IGANDEA
11:00: Meza nagusia.
Ondoren: Hamaiketakoa, Elena
eta Mirari trikitilariekin.
13:00: Bedaioko XXIII. Txirrin-
dulari Igoera, federatu gabeko-
entzat.
18:00: Herri kirol jaialdia. Be-
daioko gazteak Ibarrako mun-
duko sokatira txapeldunen aur-

ka, herri kirol desberdinetan.
Kontalari lanetan Bixente Go-
rostidi eta Unai Muñoa bertso-
lariak ariko dira.
19:30: Bedaioko Ingurutxoa
dantzatuko dute.
Ondoren: Elena eta Mirari triki-
tilariak.
21:00: Afaria Artubi Elkartean.
00:00: Jai amaierako suziria.

ELDUAIN

pIRAILAK 7,ETZI
17:00:Suziriak eta kanpai jotzea
jaiei hasiera emateko.
17:30: Antzerki herrikoia txikien
eskutik, Elduaienekus Zirkus
antzezlana.
Ondoren: Txokolatada eta bu-
ruhandiak herriko plazan.
00:00: Burrunda jaia, eta disko
parranda herriko plazan.

pIRAILAK 8,LARUNBATA
11:30: Meza nagusia.
Ondoren: Toka txapelketa he-
rriko plazan.
14:00: Herri bazkaria herriko
frontoian.
Ondoren: Triki bertso poteoa,
Unai Muñoa, Bixente Gorostidi
eta Nikok alaituta.
Arratsaldean: Buruhandiak eta
ume jolasak.
00:00: Burrunda jaia eta disko
parranda.
01:00-02:00: AFU taldearen
emanaldia.

pIRAILAK 9,IGANDEA
11:00: Meza nagusia.

12:00: Hamaiketakoa, sardina
eta piperrak, txakolina eta ardo-
arekin herriko plazan.
12:30: Pilota partidak herriko pi-
lotarien eskutik.
18:00: Parcour erakustaldia he-
rriko gaztetxo eta David Sanpa-
yoren eskutik, herriko plazan.
20:00: Gorriti eta bere anima-
liak herriko plazan.

LIZARTZA

pIRAILAK 7,ETZI
18:00: Gazteen arteko pilota
txapelketaren finala.
19:30: Kalejira Karobitxulo tal-
dearekin.
20:00: Haurrentzako danbo-
rrada Isk&bila txarangarekin.
21:30: Herri afaria.
00:00: Txupinazoa eta danbo-
rrada Isk&bila txarangarekin.
Ondoren: Skasti taldearen kon-
tzertua.

pIRAILAK 8,LARUNBATA
10:00: Diana Lizardi txistulari
taldearekin.
11:00-13:00: Puzgarriak.
12:00: Hamaiketakoa zahagi
ardoarekin eta bertsolariek alai-
tuta.
Ondoren: Toka txapelketa he-
rrikoia.
14:00: Herri bazkaria.
16:00-19:00: Puzgarriak.
19:00: Sagardo dastatzea.
22:00: Lorea Intxaurrandieta-
rekin kantaldia.
00:00: Presoen eskubideen al-
deko kalejira.

Ondoren: Unsain anaiekin erro-
meria.

pIRAILAK 9,IGANDEA
10:00: Diana Lizartzako gaite-
roekin.
11:30: Umeen Udaberriko Pilota
Topaketen finalak.
12:30: Patata tortilla lehiaketa.
13:00: Poteo herrikoia, herriko
gaiteroekin.
17:00: Mus txapelketa, herriko
plazan.
18:30: Herritarren arteko kirol
desafioa.
Ondoren: Otsolar dantza talde-
aren emanaldia eta dantza
soka.

TOLOSA, IZASKUN AUZOA

pIRAILAK 7,ETZI
18:00: Txupinazoa eta txokola-
tada.
Ondoren: Buruhandiak.
19:30: Trikipoteoa Albizturta-
rren eskutik txosnetatik hasita.
20:45: Danborrada afaria.
22:45: Danborrada Bonbere-
nea txarangarekin.
00:00: Laket eta Kantaflor tal-
deen kontzertua.

pIRAILAK 8,LARUNBATA
11:00: Haur jolasak eta marrazki
erraldoia.
14:00: Auzo bazkaria txaranga-
rekin, Izaskun plazan.
19:00: Sagardo dastatzea pin-
txoekin, Izaskun plazan.
21:00: Zahagi ardoa plazan.
23:00: Napoka Band, Willis
Drummond eta Anai arreba tal-
deen kontzertuak.

pIRAILAK 9,IGANDEA
09:00: Tolosako Udal Txistulari
Bandarekin diana.
12:00: Toka txapelketa. Gizo-
nezkoak, emakumezkoak eta
haurrak.
13:00: Tortilla txapelketa.
14:00: Zahagi ardoa Izaskun
plazan.
17:00: Mus txapelketa, Izaskun
plazan.
17:30: Poxpolo eta konpainia-
ren emanaldia.

ZIZURKIL

pIRAILAK 5,GAUR
18:30: Zizurkilgo V. Kros Mistoa.
Neska eta mutilez osatutako bi-
koteentzat.

19:15: Herriko haurren ikuskizu-
na. Txupinazoa eta Melokotoia-
ren aurkezpena Oporretan Eus-
karaz-eko haurren eta begirale-
en eskutik.
Ondoren: Buruhandiak.
21:00: Herri afaria Pasus jate-
txearen eskutik, Joxe Arregi pla-
zan.
00:00: Danborrada herrikoia.
03:00: Karaokea.

pIRAILAK 6,BIHAR
13:00: Jubilatuen jokoak.
14:00: Jubilatu bazkaria Atxu-
londo jatetxean.
17:00: Pirritx, Porrotx eta Mari-
motots.
Ondoren: Buruhandiak.
19:30: Kantukale. Herritarrek
herria euskal kantuz alaituko
dute. Parte hartzaileentzat ba-
rrikotea eta pintxoak egongo
dira.
23:30: DJ Bull.

pIRAILAK 7,ETZI
11:30: 3X3 saskibaloi txapelke-
taren finala, Ubare auzoko kan-
txan.
14:00: Gazte bazkaria.
Ondoren: Jolasak.
17:30: Haur kale antzerkia Pan-
txika eta Txinparta-rekin, Aurre-
ra plazan.
Ondoren: Txokolatada.
18:30: Batukada, Zozongo tal-
dearekin.
23:00: Herrira gaua. Friday’s
Crew, Egurra ta kitto eta Bizar-
dunak taldeekin.

pIRAILAK 8,LARUNBATA
11:00: Jokulandia, haurrentzako
jolasak.
13:00: Balkoietako lore apain-
keta lehiaketaren sari banaketa.
14:00: Herri afaria Joxe Arregi
plazan.

Ondoren: Blusen arteko penta-
tloia. Talde bakoitzak bost joko-
tan parte hartu beharko du, jo-
koetako bat asto karrera izango
da.
19:00: Asto karrera.
23:00: Mozorro gaua. Os katxo-
rros da rua taldearen Sepia 
trapezio ikuskizuna, Aurrera 
plazan.
00:30: Laiotz taldearekin dan-
tzaldia.
07:30: Diana dultzainaz lagun-
durik.

pIRAILAK 9,IGANDEA
11:00: Sagardo eta sardina das-
tatzea Urkamendi Elkartearen
eskutik.
12:00: Meza Nagusia, Bedera-
tziurrena.
13:00: Herriko haurren euskal
dantza ikuskizuna.
12:00-14:00/17:00-21:00: Zi-
zurkilgo armarri berrirako hain-
bat zirriborro biltzen dituen era-
kusketa egongo da herriko pla-
zan.
16:00: IV. Joxe Arregi Mus Txa-
pelketa, plazan.
19:00: Herritarren dantza. Ho-
rren aurretik herrian zehar kale-
jira egingo da.
Ondoren: Dantza ikuskizuneko
parte hartzaileentzat afari me-
rienda.
22:00: Laket taldearekin dan-
tzaldia.

pIRAILAK 10,ASTELEHENA
11:30: Haur jolosak.
18:00: Buruhandiak eta ur ze-
zena.
19:00: Magipoteoa.
20:00: Kasawlaba perkusioa.
22:00: Bertsolariak, Maialen
Lujanbio, Amets Arzallus, Julio
Soto eta Unai Iturriaga. Gai jar-
tzailea, Amaia Agirre.

Herri kirolek urteroko txokoa izango dute Elduaingo jaietan. A. IMAZ

Eneritz Maiz Amezketa

B
olivia izan du helmuga.
Hilabete pasa du bertan
Luis Sagastume (Amez-
keta, 1987) mendizale-

ak. Lagun artean, hainbat mendi
igotzeko asmoz egin zuen berta-
rako bidea. Hori bai, igo beharre-
koa guztiz zehaztu gabe, eta atse-
dena hartu eta bertako jendeaz
eta paisaiaz gozatzeko helburua-
rekin. Ez du bakarrik egin La Paz
hiribururako bidea. Iñaki Iparra-
girre ataundarra, Mikel Diez zu-
marragatarra eta Ainara Ibarra
galdakaotarra izan ditu alboan. 

Urte hasiera aldera aldatu zi-
tuen uda honetarako zituen as-
moak. Aizkorri mendian egin
zuen topo lagun duen Mikel Die-
zekin. Ainara Ibarrarekin batera
Boliviara joateko asmotan zela
esan, eta batera joateko gonbita
jaso zuen amezketarrak. «Hasie-
ran Txina aldera joateko asmoa
nuen, baina aurreko urtean ere
inguruan ibilia nintzen bidaia an-
tolatu batean, eta aldatzea pen-
tsatu nuen. Bidaia antolatu bate-
an joan beharrean dena gure era-
ra egin dugu», azaldu du
Sagastumek. Bidaia lotu gabe iza-
tearena gustatu egin zitzaion
amezketarrari, eta Iñaki Apalate-
girekin hitz egin ostean, biak ani-
matu ziren.  

Uztailaren 27an atera ziren hi-
labete osoa bertan pasatzeko. Ma-
terial guztia prestatu, eta itsasoz
beste aldera egin beharreko bi-
daiari zein mendi igoko zituen ja-
kin ere egin gabe ekin zion. «Mi-
kelek zerbait antolatua zuen eta
bazekien zein mendi igoko zituen,
baina nik ez nuen ezer prestatu,
eta gutxi gorabehera nekien nora
gindoazen», gaineratu du amez-
ketarrak. «Lehen egunetan Mikel
hasi zen esaten zer igo behar ge-
nuen, eta guk berari jarraitu ge-
nion. Bigarren astean, Ainara eta
biak turismoa egitera joan ziren,
eta Iñaki eta biok jarraitu genuen
abenturarekin», argitu du. 

4.000 metrotik gora
Igo zuten lehen mendia Tarija
izan zen. 5.370 metro inguru di-
tuen mendia da, eta egun berean,
altura antzekoa duen Pequeño
Alpamayo edota bertan deitzen
dioten moduan, Alpamayo Chico
mendiaren tontorra ere zapaldu
zuten.   

Behin bi tontorrak eginda, lau-
kotea La Paz hirira jaitsi zen, atse-
dena hartuz, indar berritzera.
Mendian ez zeuden egunetan La
Pazen egiten zuten egonaldia.
Pare bat egunez bertan egon eta
gero, berriz ere mendirako bidea
hartu zuten. Kasu honetan, begiz

jotako mendia Huayna Potosi
izan zen. 6.000 metro baino gehia-
go dituen mendia da. «Mendi ho-
netan aterpetxea dago, eta ia jen-
de guztiak bertan egiten du lo.
Guk, ordea, astakeria txiki bat
egin genuen, eta gorago, 5.500 me-
tro inguruan lo egitea erabaki ge-
nuen», gaineratu du Luis Sagas-
tume gazteak.

Bertatik jaitsi eta gero, hiru
egun izan zituzten errekuperatze-
ko. «Dagoeneko La Pazen berta-
koak ematen genuen», argitu du.
Bidaia guztietan gertatu ohi den
moduan, jendea ezagutu eta la-
gun berriak egiteko tartea ere
izan dute lau mendizaleek. «Ar-
gentinar bikote bat ezagutu ge-
nuen Alpamayo mendian, eta oso
harreman ona izan genuen. Ber-
tako jendea ere oso atsegina da.
Oso jende ona da». 

Kaleak albo batera utzi, eta Illi-
mani mendia izan zen igo zuten
hurrengoa. Bolivian dagoen Cor-
dillera Real mendikateko mendi-
rik altunetakoa da. 6.462 metro
ditu. «Alpamayo Chico teknikoki
mendirik zailena zela, baina
arriskutsuena Illimani zela esan
ziguten», dio. 

Ez zuten arazorik izan men-
diak igotzerakoan, baina gogora
ekarri du, Huayna Potosi igotze-
rakoan hanka sartze handia egin
zutela material guztia beraiek
eramatearekin. Motxila handiak
izanagatik, material guztia ez zi-
tzaien motxilan sartzen eta gau-
zak zintzilika zituztela egin zuten
tontorrerako bidea, pisu handia
bizkar gainean barreiatuz. Illima-
ni mendia igotzeko, eta hau gogo-
rragoa zela kontuan izanik, «guz-
tion artean material eramaile bat
hartzea erabaki genuen. Honela
guztiok pisu pixka bat kendu ahal

izan genuen», gaineratu du. Ton-
torra egin zuten egun berean egin
zuten La Pazerainoko bidea.
Ordu asko izan zirela nabarmen-
du du, «izugarrizkoa» izan zen.

Bizikletan ere bai
Behin Illimani igota, laukotea ba-
natu egin zen. Ainarak eta Mike-
lek beraien bidea hartu zuten,eta
amezketarra Iñaki Iparragirrere-
kin geratu zen. Mendia egun ba-
tzuetan alde batera utzi eta pai-
saiaz aldatu egin nahi izan zuten.
Mendiko boten lekuan, bizikletak
alokatu zituzten. Carretera de la
muerten ibili ziren «paisaiagatik
bakarrik merezi zuen bertara joa-
teak», gaineratu du. 1.700 metro-
taraino jaitsi ziren. 

Beste hainbat  leku ere ezagutu
zituzten, eta bertako mendizale
bat lagun egin eta bere familiare-
kin batera, bere  etxean afaltzen
zutela kontatu du. Astebete pasa-
ta, azken mendia igo nahi izan zu-

ten, eta Txileko mugara joan eta
Parinacota sumendia igo zuten.
Ia 6.400 metro dituen mendia da.
«Oso ikusgarria den mendia da».
Mendian jende gutxirekin egin
dutela topo adierazi du.

Bidaia guztian zehar eguraldi
ona izan dute, eta ezin hobeto ate-
ra zaie. «Azken mendian haize
handia izan genuen, eta hotz pix-
ka bat pasatu genuen, baina ba-
karrik dagoen mendia da, eta hai-
zetsua delako izan zen», nabar-
mendu du, amezketarrak. Baina
gauetan hotza egiten zuela baiez-
tatu du. «Arropa ona eraman ge-
nuen eta ondo moldatu ginen.
Poltsikotik ordaindu dugu bidaia,
baina Aralar Kirolak eta Amezke-
tako Buruntzunzin Mendi elkar-
tea ondo portatu dira» nabarmen-
du du. 

Etxera etortzerako, berriz ere
buruan du negurako irteera. Es-
kalatu egin nahi du, eta Maroko
izango du jo muga.

Luis Sagastume amezketarrak gustuko du mendia, eta aukera duen guztietan bidaiaren bat 
egiten du. Hilabete pasa berri du Bolivian, eta bertako hainbat mendi tontor zapaldu ditu.

Mendi tontorrak pilatuz

Boliviako Huayna Potosi mendiaren gailurrean, lau mendizaleak. HITZA

Ikasturtea bihar hasiko
dute Aralar Institutuan

ALEGIA ›2012-2013 ikasturteari
bihar, hilak 6, emango diote
hasiera, Aralar Institutuan.
Lehenengo eguna izanik,
10:00etatik 13:00etara bitarte-
koa izango da ordutegia.

Basurdeen eta saien
erasoak salatzeko deia

AMEZKETA ›Basurdeek eta
saiek eragin ditzaketen kalteen
berri emateko aukera dagoela
gogorarazi dute Amezketako
Udaletik. Geroz eta gehiago dira
animali hauek eginiko kalteak:
basurdeek soro, baratza eta
belardietan, eta saiek ganadue-
tan. Kalteen berri beti ematea
komeni dela nabarmendu dute.
Gipuzkoako Foru Aldundiaren
zerbitzuko 943 00 04 20 tele-
fono zenbakira deituz egin
beharko da.

Bihar 17:00etan Joxean
Tolosa Txikiko finalak

AMEZKETA ›Bihar, hilak 6, Joxe-
an Tolosa Txiki Txapelketako
finalak jokatuko dira. 17:00etan
hasiko dira partidak. Haurtxoak:
Joseba Regillaga eta Ander
Balerdi; Haurrak: Aitor Galartza
eta Unai Regillaga; Umeak:
Iñigo Ruiz eta Xabier Perurena;
Kozkortuak: Julen Zubeldia eta
Ibai Amundarain. XXIII.Joxan
Tolosako kadeteen mailako
finalaurrekoa ere jokatuko da.
Errandonea eta Altuna lehiatu-
ko dira.

Hautesle zerrendak
ikusgai jarri dituzte

IBARRA ›Ibarrako Udalak inda-
rrean dauden hautesle zerren-
dak ikusgai jarri ditu. Hilaren 10a
bitartean egongo dira jendau-
rrean. Bitarte horretan errekla-
mazioak aurkezteko aukera
egongo da.

Hondakinen erreziboak
ordaintzeko epea

IKAZTEGIETA ›Gaur, hilak 5,
hondakinen erreziboak ordain-
tzeko epea bukatzen dela
gogora ekarri du Ikaztegietako
Udalak. Helbideratutako errezi-
boak, berriz, egun horretan
kobratuko dira.

Loatzo Musika eskolak
ikasturtea hasiko du

MUSIKA ›Udako oporren oste-
an, bihar, hilak 6, osteguna,
Loatzo Musika eskolak ikastur-
te berriari hasiera emango dio.
Izena eman duten ikasleak
euren herrietan eskolak jaso-
tzen hasiko dira.

DLaburrak

Luis Sagastume, mendian gora. HITZA



Iñigo Terradillos Ibarra

Hauspoa elkartearen eskutik,
Ibarra Azoka eta Piparra azoka
berezia izango da Ibarran hilaren
23an. Bertan, Xepla elkarteak an-
tolatuta, Euskal Herri mailako Pi-
perraren VIII. Lehiaketa Gastro-
nomikoa egingo dute, beste urte
batez. 

Lehiakideek Ibarrako piperra

derrigorrezko osagai izango duen
platera prestatu beharko dute.
Horrez gain, 6 pintxo ere prestatu
beharko dituzte. Horiek hotzak
nahiz beroak izan ahalko dira,
nahi dituzten osagaiekin presta-
tuak, baina kontuan hartu behar-
ko dute, epaimahaiak piperraren
zaporea nagusitzea azpimarratu-
ko duela. 

Sukaldeak, butanoa eta oina-
rrizko osagaiak (piperra, piper
berdeak eta gorriak, tipulinak)
antolakuntzaren esku izango
dira. Sariei dagokienez, irabazle-
ak txapela, garaikurra eta 200
euro jasoko ditu, bigarrenak 150
euro, eta hirugarren sailkatuak
120 euro.

Izena emateko  azken eguna
irailaren 17a izango da. Ibarrako
Benito Izagirre kultur etxean
egin ahalko da, 943 67 03 99 telefo-
no zenbakira deituta, ibarra-
kult@euskalnet.net helbide elek-
tronikora idatzita, edo postaz on-
dorengo helbidera idatzita:
Euskal  Herria kalea 44, 20.400 Iba-
rra. 

Postua jartzeko
Bestalde, Ibarrako Azoka eta Pi-
parra azoka berezian postua jar-
tzeko interesa dutenek etzi arte
izango dute izena emateko auke-
ra. Horretarako, 943 67 03 99 telefo-
no zenbakira hots egin beharko
da.

Ibarra, Azoka eta Piparra azoka
berezia izango da hilaren 23an
Piperraren Lehiaketa
Gastronomikoan,
nahiz azokan postua
jartzeko izena emateko
epea zabalik dago

Iñigo Terradillos Elduain

Javier Urrizaren aurka jokatuko
du Buruz Buruko Kutxa Sariaren
finala Patxi Zeberiok, larunbate-
an, Galarreta pilotalekuan. Bere
burua «ondo» ikusten duela eta
«lasai» dagoela dio. Hori bai, ba-
daki partida «zaila» izango dela,
«aurkaria oso pilotari osoa baita».

Elduaindarraren seigarren fi-
nala izango da larunbatekoa, eta
irabaziz gero, hirugarren txapela
jantziko du. Urrizarentzat, berriz,
estreinako txapela litzateke.
Dena den, irabazteko gai dela era-
kutsi du, txapelketan zehar iru-
ñearrak maila ona eman baitu. 

Patxi Zeberio finalaurrekoetan
egungo txapelduna garaitu eta
gero iritsi da finalera. Hain zuzen
ere, 30-26 irabazi zion Koteto Ez-
kurrari, partida orekatu, gogor
eta emozio handiko batean. Le-
hen bi partidak galduta, ez zion
hasiera ona eman txapelketari,
baina, azkenean, bere ohiko mai-
lara itzuli eta finalera sailkatzea
lortu du. 

Finalera begira egindako en-
trenamenduetan «ondo» ikusi du
bere burua Zeberiok. «Gogotsu»
dago, baina, badaki, «lan handia»
egin beharko duela Urrizaren
aurka irabazteko: «Jarrera guz-
tiak ederki menperatzen ditu, eta
ez du tanto bat bera ere opari-
tzen».  

Larunbateko finala irabaztea
baino ez du buruan elduainda-
rrak: «partida galtzen badut,
behintzat  joko ona eginda izan
dadila, nire maila emanda».
1ibarraldea@hitza.info

«Gogotsu eta lasai»
dago Patxi Zeberio
finalaren aurrean
Javier Urrizaren aurka
jokatuko du Buruz
Buruko txapelketako
finala larunbatean,
Galarreta pilotalekuan

Herenegun egin zuten biltzarraren aurkepena. HITZA

Iñigo Terradillos Leitza

Euskal Herriko Historialarien III.
Biltzarra izango da etzi hasi eta
hilaren 16ra bitarte, Nabarralde-
ren eskutik. Arrasaten, Leitzan,
Agoitzen eta Iruñean izango dira
saioak, eta Nafarroako konkista-
ren ondorioak jorratuko dituzte
ikuspegi desberdinetatik.  

Arrasateko etziko lehen saioa-
ren ostean, bigarrena Leitzan
izango da, larunbatean. Gaizkile-
en muga aztertuko dute bertan.
Anjel Rekalde Nabarralde elkar-
teko zuzendariak dioenez, «seku-
la ez da aztertu hori konkistaren
ondorio bezala. Gaur egunera
arte ailegatu da, gainera, Euskal
Herria muga horietatik baitugu
zatituta.  Beraz, sinbolikoki, prak-
tikoki eta  politikoki eta erakun-
deekiko izandako eragina azter-
tuko dugu Leitzako saioan».

10:00etan hasi, eta 14:00etan bu-
katuko den saioan, Floren Aoiz
izango da, batetik, eta 1512ko kon-
kistaren inguruko errelato espa-
ñolisten kontraesanak aztertuko
ditu. Bestetik, Beñi Agirrek isto-
rio eta gertaeren bilduma egingo
du, alor historikoa jorratuz. Azke-
nik, Koldo Martinez Garatek az-
terketa teorikoa egingo du. Mu-
gak dituen baloreez eta estatuen
arteko funtzionamenduaz ariko
da. Hitzaldi horien ostean,
12:30ean, mahai ingurua hasiko
da. Gaur egun konkistak duen
eraginaz ariko dira Martxelo Ota-
mendi kazetaria, Paulo Iztueta so-
ziologoa eta Udalbiltzako Expe
Iriarte.

Biltzarreko saio guztietan par-
te har daiteke, 60 euro ordaindu-
ta, edota saio bakarrean 20 euro-
ren truke. Leitzako saiorako, Alke
kultur taldearekin (alke@leitza-
kultura.net / 686 906 144) harrema-
netan jarrita egin daiteke, edo
bestela Nabarralderen bulegoan
(info-biltzarra@nafarroa.biz / 948
21 10 57). Antolatzaileek azaldu
dutenez, aurreko urteetako bil-
tzarrak arrakastatsuak izan dira
180 parte hartzaile ingururekin.

Historialarien
biltzarra hartuko du
Leitzak larunbatean
Gaizkileen mugaz ariko
dira Floren Aoiz, Koldo
Martinez Garate eta
Beñi Agirre; ondoren
mahai ingurua izango da

‹ Tolosaldea eta Leitzaldea
2012ko irailaren 5a, asteazkena tolosaldeko eta leitzaldeko hitza 7

Iñigo Terradillos Ibarra

Urrezko Aizkolarien txapelketa-
ren barruko bi saio izango ditu
Unai Otaño Ibarrako aizkolariak
aste honetan. Bata gaur izango
da, 19:00etan, Ordiziako azoka be-
reziaren baitan. Olatz-Mutrikuko
Ugaitz Mugertzaren aurka ariko
da ibartarra.

Bigarren saioa, larunbatean
izango da, Urdulizen, 12:00etan
hasita. Bertan, Floren Nazabalen
aurka ariko da. Otañok aurtengo
Urrezko Aizkolarien txapelketa-
ko hiru proba jokatu ditu, eta hi-
rurak irabazi ditu.

Unai Otaño
aizkolaria Ugaitz
Mugertzaren
aurka lehiatuko
da gaur, Ordizian

Urrezko Aizkolarien
beste proba bat 
izango du larunbatean,
Urdulizen, Floren
Nazabalen aurka

Tolosa Herria 
Hedabideak 
SM-ko kideak: 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA OSKARBI

ARRATSALDEA OSKARBI

BEROENA 25°
HOTZENA 17°

Galtzaundi 
euskara
taldea

2 Agenda

DEIALDIAK

pTolosa.Bonberenea Sutan
jaialdia antolatu du irailaren
15erako Bonbereneak. Sarrerak
internetez eskuratu daitezke,
sarrerak@bonberenea.com
helbidera idatziz, edo Tolosako
ondorengo tabernetan: Eguzki,
Orbela, Denak eta Mescal. 15
euro balio du sarrerak eta ondo-
rengo musika taldeak izango
dira Bonbereneako futbol ze-
laian: Glaukoma, Matxura, Berri
Txarrak, Gas Drummers eta
Gose. Etxe barruan Olarius eta
Brothers rock DJ’s izango dira.
pTolosa.DYA elkarteak Osasu-
na eta Istripuen Prebentziorako
Astea antolatu du aste honeta-
rako. Gaur, 19:00etatik
21:00etara, etxeko istripuen
prebentzioari buruzko hitzaldia
izango da Larramendi kalean
dagoen egoitzan. Izena emate-
ko irakaskuntza.eskola@DYA
gipuzkoa.com helbidera idatzi
edo 943 46 46 22 zenbakira
deitu behar da.

2 Farmaziak

GAUR

pTolosa.Bronte, C. Korreo ka-
lea, 23. 943 67 60 13.
pLeitza.Campos, M.Z. Elba-
rren, 52. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

Iñigo Gabarain tolosarrak mendia eta natura protagonista diren ar-
gazkia bidali du XVI. Argazki Lehiaketan parte hartzeko. «Argazkia
Kolometa mendian atera nuen, Gorbeian, uztailaren hamaseian.
Itxina ingurua eta Axkorrigan mendia ikus dezakegu », azaldu du

Gabarainek. Lehiaketan parte hartu nahi duenak bere argazkiak
thargazkiak@hitza.info helbidera bidali ditzake edo TOLOSALDEKO

ETA LEITZALDEKO HITZAko Tolosako egoitzara ekarri. Urriaren 2an
amaitzen da argazkiak jasotzeko epea. IÑIGO GABARAIN 

MENDIA ETA NATURA, PROTAGONISTA

XVI. Argazki Lehiaketa q

2 Agurrak

ZORIONAK!
Kontxi eta Jesus Mari . Gaur 25 urte ezkondu zinetela. Ondo pasa

eguna, familiaren partetik.


